
houen genant Pitterli vnd Hamman von Ostringen der
Sacz die von demselben vnserm Fridrichen gnädigen Herren ist
an vns zu lösen vmb die Summ nach der Saczbrief Innhaltung
die Sy darumb habent als denn der brief vns von dem obge-
nanten vnserm gnädigen herren darumb gegeben aigenlicher
vszwiset vnd begriffet, Also haben wir gelopt vnd verhaissen
Geloben vnd versprechent auch wissentlich In kraft diss briefs.
wenn wir die vorgenanten vesten mit Ir czugehörung also ge-
löszt vnd Innhaben nach lut der Saczbrief so die vorgenanten
der Drukehsezz vnd Osstringer darüber haben die wir herusz
von In nemen sullen zu vnsern handen. Wenn denn der obge-
nant vnser gnädiger Herr von Österrich oder sin erben begern
die obgenanten vesten Tosters mit aller Ir czügehörung von vns
zu lösen das wir In denn derselben losung allzit stattün vnd
gehorsam sin sullen vnd wellen vmb die Summgelts darumb wir
die gelöszt hatten nach Ilut der egenanten Saczbrief Dieselben
Saczbrief wir In denn mit sampt der egenanten vesten vnd Ir
zügehörung übergeben vnd Inantwurtten sullen vnd wellen ane
alles vercziehen wegrung widerred vnd geverd. Wir sullen. vnd
wellen och dem _obgenanten vnserm gnädigen herren von Öster-
rich vnd sinen erben mit der egenanten vesten vnd Ir czüge-
hörung alle die wil wir die Innhaben getruw gehorsam vnd ge-
wärtig sin, In die offen halten Sy vnd die Iren die si darzu
Schaffen darin vnd daruss lassen vnd dar Inn enthalten wider
aller menklich niemand üszgenommen als oft In des not vnd
durft 'beschicht doch uff Ir selbs kosten vnd czerung. Wir sul-
len vns och von den leuten so darczu gehörn an den gewonli-
chen Rennten vnd ezinsen lassen benugen vnd Sy nicht hoher
dringen. Sunderst vor allem gewalt vnd wnrechten vestenklich
hanthaben vnd Schirmen nach vnserm vermugen getrulich vnd
ane geuerd. Vnd des cze vrkund haben wir vnser Statt Insigel
gehenkt an den brief Geben an Sanet Michelstag des hailigen
Erezengels Nach cristus geburt vierezehenhundert vnd Im Sechs
vnd drissigesten Jar. —

L. S. Wohl erhaltenes Wachsfiegel der Stadt Feldkirch,
welches der Pergament - Urkunde angehängt ist,

